Danse Macabre

Saint Saëns(1835-1921)

Torthaí foghlama

1.11 – struchtúr píosa ceoil a léiriú go fisiciúil nó le híomhánna.

1.14 – comparáid a dhéanamh idir píosaí ceoil le cumadóirí éagsúla ó thíortha éagsúla, ach iad a bheith comhchosúil de réir ré agus stíle.

3.3 – staidéar a dhéanamh ar stíl ceol stairiúil faoi leith; anailís a dhéanamh ar na struchtúir agus ar na teicnící atá coitianta sa stíl;
3.6 – ceangal a dhéanamh idir sleachta ceoil agus téacsanna éagsúla;
Ceol sa Ré Rómánsach

Bhíodh mothúcháin an-tábhachtach sa cheol, bhíodh saoirse ag na cumadóirí a gcuid mothúchán a léiriú, gan srian ó phátrúin mar a bhíodh i gceist sa Ré Chlasaiceach. Tháinig fás agus forbairt ar an gceolfhoireann agus bhíodh fuaim níos mó agus níos láidre ag an gceol dá bharr; ní bhíodh an tséis ag na téaduirlisí i gcónaí, sheinneadh uirlisí éagsúla an tséis tríd an saothar ar fad. Bhíodh foirmeacha ceoil níos faide i gceist, go minic le meascán de ghuthanna agus ceolfhoireann. Is minic a d’úsáideadh cumadóirí an ceol chun scéal a léiriú nó mar thionlacan le scannán nó ceoldráma. D’úsáideadh na cumadóirí díchordaí go minic chun mothúchán a léiriú nó chun aird na n-éisteoirí a tharraingt. Is minic a bhíodh codarsnacht mhór le sonrú sa dinimic le hathruithe tobann ó láidir go ciúin. 

Ceol léiritheach
‘Séard is brí le ceol léiritheach ná ceol a insíonn scéal nó a chruthaíonn pictiúr inár n-intinn gan aon fhocal a úsáid.   Bunaítear an ceol ar dhán, ar scéal, ar mhothú nó ar phictiúr.  Is minic a úsáidtear ceol léiritheach i scannáin agus tugtar ceol scannáin air. Scríobhtar ceol i gcomhair scannáin chun mothú a chur in iul, chun aird a tharraingt nó chun béim a chur ar rud áirithe.

Sampla de ceol léiritheach is ea Danse Macabre le Saint-Saëns.  Is sampla é de dhán siansach nó tondán.  Is píosa ceoil é seo ina ndéanann an cumadóir cur síos ar ábhar faoi leith agus tugtar saorfhoirm ar an bhfoirm atá ann.  Fuair Saint-Saëns inspioráid don phíosa seo ó dhán leis an bhfile Francach, Henri Cazalis. Níl aon fhocal sa cheol áfach, agus éiríonn leis an gcumadóir scéal an dáin a léiriú go héifeachtach gan iad.
Cur síos ar Danse Macabre
 Oíche Shamhna ag meán oíche tagann an figiúr den bhás, cnagann sé a chuid cosa ar na tuamaí, déanann sé tiúnadh ar an veidhlín  le hiarraidh ar na creatlacha teacht amach chun damhsa.  Fad is atá an ghaoth ag séideadh, na crainn ag luascadh, bíonn glór damhsa na gcreatlach le clois i gceol an veidhlín.  Go tobann titeann ciúnas, le glaoch an phréacháin tagann an mhaidin agus téann na creatlacha ar ais go dtí na reiligí.  Imíonn an bás ina dhiaidh sin chomh maith.
1. Seinntear an nóta D dhá uair déag ar an gcláirseach agus corn, seasann siad seo do bhuillí an chloig ag meánoíche.  Nuair a thagann an Bás seineann an tOlldord don chnagadh ar na tuamaí.  Cuireann an veidhlín aonarach  an tiúnadh in iúl dúinn.
2. Damhsa na gCreatlach
An príomhthéama sa phíosa seo ná Damhsa na gCreatlacha.  Seinneann an fhliúit an tséis seo le pizzicato ar na sreanga: ansan tógann na veidhlíní an téama.  Seinntear nach mór gach nóta staccato, chun rince na gcreatlach a chur in iúl.
3. Damhsa an Bháis

An dara príomhthéama rince.  Válsais ea é ar veidhlín aonarach, le tionlacan pizzicato ar na téaduirlisí. 

4. Seinneann óbó agus basún an chead téama anois  le éagsúlachtaí.  Tá an xileafón úsáidte chun craitheadh chnámha na gcreatlach a chur in iúl.  Cuireann gluaiseacht tapaigh suas/síos na nótaí ar na TU (téaduirlisí) an gaoth agus na crainn in iúl.  

5. Tagann an dara téama ar ais agus éiríonn sé níos tapúla gus níos tapúla.

6. Ag an mbuaicphointe measctar an dá théama.  Ta Damhsa an Bháis le cloisteáil ar an trombón, fad is atá na TU ag seinnt Damhsa na gCreatlach.

7. Go tobann titeann ciúnas.  Seasann an óbó do ghlaoch an phréacháin agus breacadh an lae.  Imíonn na creatlacha.  Bíonn fuaim mhaoithneach an veidhlín le cloisteáil ansin imíonn se.
· Íoslódáil an scór saor in aisce ó Cantorion.org 

Obair duitse
1. Déan comparáid idir an píosa ceoil seo agus píosa ceol léiritheach eile de do rogha féin ó Ré Rómánsach tríd an tábla seo thíos a líonadh.

	Gné den cheol
	Danse Macabre
	Do rogha píosa:

	Séis(eanna)
	
	

	Rithim
	
	

	Luas
	
	

	Comhcheol (armóin)
	
	

	Mothú
	
	

	Liricí – an scéal nó míniú
	
	

	Uigeacht
	
	

	Tonúlacht
	
	

	Feidhm an cheoil
	
	

	An tréithe is láidre den cheol, dar leat.
	
	

	Do thuairim faoin gceol


	
	


2. Déan liosta de na huirlisí atá in úsáid sa phíosa seo.

3. Léirigh struchtúr an cheoil le híomhánna nó go fisiciúil. Déan cinnte go bhfuil an struchtúr soiléir má úsáideann tú íomhánna.

4. Cé na tréithe ceoil sa Ré Rómánsach atá le sonrú sa cheol le Saint-Saëns? Déan liosta díobh.

5. Déan taighde ar an dán a thug inspioráid do Saint-Saëns don cheol seo. Aimsigh ar an idirlíon é agus scríobh achoimre den dán i nGaeilge.

6. Cuir sraith íomhánna le chéile chun scéal an cheoil a insint.

7. Cé chomh héifeachtach, dar leat, is atá an léiriú ceoil seo ar an dán? Cuir fáthanna le do fhreagra.
